
Stjóm og laganefnd Arkitektafélagsins hafa kynnt sér drögin. Félagið fagnar afrakstri 
vandaðrar vinnu við þessa lagasmíð og gerir ekki alvarlegar athugasemdir við þau að svo 
stöddu.

Til að tryggja að markmið laganna í 1. grein verði virtf vantar skýr ákvæði um ábyrgð 
sveitarstjórna um raunhæfni í áætlanagerð varðandi fólksfjölda og uppbyggingu á 
viðkomandi svæði. Þetta gildir á svæðis-, aðal og deiliskipulagstigi. Slík ákvæði gætu dregið 
úr sveiflum á komandi góðæristímabilum og þar með minnkað líkur á hruni í öllum 
byggingariðnaði á landinu. Hingað til hefur almennt ríkt ákveðin rökfesta við gerð svæðis- og 
aðalskipulags. Við gerð deiliskipulags hafa sveitarfélögin leikið lausum hala. Hvorki 
Skipulagsstofnun né Umhverfisráðuneyti hafa haft lagalegan grundvöll til að spoma við 
óhóflegum væntingum sem ganga langt umfram raunhæfar áætlanir og sjáífbæra nýtingu 
lands. Þegar völd varðandi deiliskipulag eru hjá sveitarfélögum er mjög mikilvægt að 
ábyrgðin sé þar líka. Tryggja þarf að Skipulagsstofhun og Umhverfisráðuneyti fái lagalegan 
grundvöll til að bregðast við þegar þau verða þess vör að deiliskipulagsáætlanir eru umfram 
eðlilega þróun.
Þá er rétt að benda á að svo virðist sem gleymst hafi að kveða á um menntun og starfsreynslu 
þeirra sem falin er gerð skipulagsáætlana, sbr. 5. mgr. 10 gr. núgildandi skipuiags- og 
byggingarlaga nr. 73 1997.

ATHUGASEMDIR VIÐ EINSTAKAR GREINAR:

I. KAFLI Alraenn ákvæði.

1. gr. Markmið.
Markmið laganna eru skýr og góð. Það gildir einnig um markmið núverandi laga, en að 
fenginni reynslu er nauðsynlegt að setja inn ákvæði sem tryggja að farið sé eftir þeim (sjá 
síðustu athugasemd).

II. KAFLI Stjórn skipulagsmála.

4. gr. Skipulaesstofnun.
Mjög jákvætt að kveða á um upplýsinga -og leiðbeiningahlutverk Skipulagsstofnunar þó 
stofhunin hafi eftir föngum sinnt þessum þáttum. Þetta kallar á fjárveitingar til rannsókna og 
fræðslu.

7. gr. Skipidapsfulltrúar.
í þessari grein er kveðið á um hæfísskilyrði skipulagsfulltrúa.
Lagt er til að yfirskrift 7. gr. verði, Skip ulagsfulltrúar og aðrir sem sinna skipulagsgerð“.
5. mgr. 7. gr. verði svohljóðandi:
„Skipulagsfulltrúi og aðrir sern sinna skipulagsgerð skulu uppfylla annað eftirfarandi 
hcefisskilyrða:“
Þá er lagt til að 2. töluliður, 5. mgr. 7. gr. verði svohljóðandi:

2. Vera arkitekt, landslagsarkitekt, tœknifrœðingur eða verkfrœðingur sem hlotið hefur 
heimild til þeirra starfsheita samkvœmt lögum um löggildingu nokkurra starfsheita 
sérfræðinga í tœkni- og hönnunargreinum, nr. 8/1996, og hafa sérhœft sig á sviði

skipulagsmála í námi eða með starfsreynslu. Með sérhœfingu á sviði skipulagsmála er átt við 
að viðkomandi hafi háskólagráðu á sviði skipulagsmála.

III. KAFLI Landsskipulag.

10. gr. Landsskipulaesstefna.
Faglega er mjög æskilegt að fá inn landsskipulagsstigið til að tryggja samhæft skipulag sem 
tekur á öJlum helstu landsins gæðum, með sjálfbæmi að leiðarljósi, án þess að „stoppa“ við 
sveitarfélagamörk. Æskilegt er að gerð sé krafa um að flétta aðrar landsáætlanir inn í 
landsskípulagið, t.d. náttúruvemdaráætlun, samgönguáætlun, hafnaráætlun, rammaáætlun um 
orkumál og þær aðrar landsáætlanir sem gerðar eru á hveijum tíma. Landsskipulagið nær ekki 
að gefa nögu góða heildarmynd nema landsáætlanir verði fléttaðar inn í það.

11. gr. Málsmeðferð.
Æskilegt væri að kveða á um að Skipulagsstofnun haldi vinnufundi með fagaðilum vegna 
undirbúnings og gerðar Landsskipulags.

IV. KAFLI Gerð og framkvæmd skipulagsáætlana.

12. gr. Skipulaesskylda.
Mikill kostur að svæðisskipulag verði lagalega rétthærra ert aðalskipulag.

VI. KAFLI Svæðisskipulagsáætlanir.

22. gr. Abvrzð á zerð 02 afsreiðslu svœðisskipulags,
Það er mjög jákvætt að skýrt sé kveðið á um að svæðisskipulag á Höfuðborgarsvæðinu verði 
alltaf í gildi og þar með alltaf starfandi samvinnunefnd um svæðisskipulag 
höfuðborgarsvæðisins. Það ætti ekki að koma að sök þó ekki sé gerð krafa um svæðisskipulag 
um allt land, því víða eru sveitarfélög mjög stórar landfræðilegar heildir eftir umfangsmikla 
sameiningu sveitarfélaga á liðnum árum.

Svæðisskipulagstigið hefur verið gagnrýnt hér á landi, en fáir efast um mikilvægi þess á 
höfuðborgarsvæðinu. Andi lagafrumvarpsins stuðlar að því að á höfuðborgarsvæðinu verði 
skipulagsforsendur og uppbygging hér eftir markvissari.

Reykjavík 9. apríl 2010
fyrir hönd stjórnar og laganefndar Arkitektafélags íslands 

Sigríður Magnúsdóttir formaður

